ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը
       1.1 Որոշման նախագիծը բխում է .

1) <<Էլեկտրոնային փաստաթղթի և էլեկտրոնային թվային ստորագրության մասին>> ՀՀ օրենքի 11-րդ հոդվածի 1-ին պարբերության պահանջից, հանաձայն որի պետական մարմիններում էլեկտրոնային փաստաթղթերի և էլեկտրոնային թվային ստորագրությունների կիրառման կարգը սահմանում է Հայաստանի Հանրապետության կառավարությունը,

2) <<Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին>> կոնվենցիայի (CITES)  8-րդ հոդվածի 7-րդ կետով ստանձնած պարտավորությունների կատարման համար ՀՀ մաքսային մարմիններից տեղեկատվության ստացման անհրաժեշտությունից,

3)  CITES-ի մի շարք ռեզոլյուցիաներով ընդունված ուղեցույցներին համապատասխան թույլտվությունների տրամադրման, ինչպես նաև ՀՀ մաքսային սահմաններով անցման ժամանակ դրանց մաքսային ձևակերպումների ընթացակարգերի  սահմանման անհրաժեշտությունից:
4)  գործնականում բացահայտված որոշ բաց թողնված դրույթների (մասնավորապես` կապված թույլտվությունների կասեցման, չեղյալ ճանաչման կամ դրանցում ուղղումներ կատարելու դեպքերի հետ) լրացման անհրաժեշտությունից:

         1.2 ՀՀ կառավարության 2009թ. հոկտեմբերի 22-ի N 1281-Ն որոշմամբ սահմանված <<Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին>> կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման կարգը, թույլտվության(հավաստագրի) և հայտի ձևերը: Սակայն որոշմամբ սահմանված չէ էլեկտրոնային համակարգի միջոցով հայտերի ներկայացման ընթացակարգը, բեռների փոխադրման պարզեցված ընթացակարգերը, թույլտվությունների վրա մաքսային ձևակերպումների գրանցման պահանջները և այլ ընթացակարգեր, որոնք անհրաժեշտ են տնտեսավորող սուբյեկտի գործունեությունը պարզեցնելու, միջազգային մակարդակներում ընդունված պահանջներին համապատասխան արտահանման ու վերարտահանման գործընթացներն իրականացնելու համար:


	2. Առաջարկվող կարգավորման բնույթը

2.1 Նախագծով առաջարկվում է. 
1) ՀՀ կառավարության 22.10.2009թ. N1281-Ն որոշման մեջ ավելացնել նոր` 4-րդ և 5 րդ հավելվածներ, որոնցով կսահմանվեն.

      ա. ՀՀ բնապահպանության նախարարության կողմից <<Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին>> կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները ՀՀ տարածքից արտահանելու և ՀՀ տարածք ներմուծելու թույլտվությունների (հավաստագրերի) էլեկտրոնային տրամադրման կարգը,
     բ. Թառափազգիների խավիարի դրոշմավորման կարգը,

2) ՀՀ կառավարության 22.10.2009թ. N1281-Ն որոշման N1 հավելվածով հաստատված կարգը լրացնել հավելվածով, որով կսահմանվի ՍԻԹԵՍ-ի  գրանցամատյանում հաշվառման համար ներկայացվող դիմումի ձևը:

    2.2 Բացի այդ, կարգով սահմանված են թույլտվությունների (հավաստագրերի) տրամադրման ոչ իրատեսական ժամկետ, ինչի արդյունքում գործնակնորեն անհնար է լինում սահմանված ժամկետում ապահովել համապատասխան ծառայությունների մատուցումը: Նախագծով առաջարկվում է անազատ պայմաններում բուծված թառափազգիների արտահանման թույլտվության տրամադրման 2-օրյա ժամկետը դարձնել առավել իրատեսական` սահմանելով այն 5 օր:

     2.3 Միաժամանակ, 22.10.2009թ. N1281-Ն որոշման կիրարկման ընթացքում ի հայտ են եկել, որոշ գործառույթների հստակեցման անհրաժեշտություններ` հատկապես կապված մաքսային ձևակերպումների, ինչպես նաև ՀՀ տարածքից փաստացի արտահանված և ՀՀ տարածք ներմուծված CITES-ի տեսակների վերաբերյալ տեղեկատվությունը ՀՀ բնապահպանության նախարարարությանը հասանելի դարձնելու հետ: Նշված խնդրի լուծման նապատակով նախագծով առաջարկվել է  որոշման N 1 հավելվածում ավելացնել նոր գլուխներ:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

3.1 Նախագիծը մշակվել է Հայաստանի Հանրապետության բնապահպանության նախարարության աշխատակազմի կենսառեսուրսների կառավարման գործակալության կողմից:

	4. Ակնկալվող արդյունքը

    Ներկայացված որոշման ընդունման արդյունքում կապահովվի.

· CITES-ի թույլտվությունների տրամադրման համար էլեկտոնային համակարգի միջոցով հայտերի ներկայացման ընթացակարգի և պայմանների սահմանումը,
·  տնտեսավորող սուբյեկտի գործունեությունը պարզեցումը, ինչպես նաև հստակեցումը մաքսային կետերում կատարվելիք ձևակերպումների առումով,
· ՀՀ տարածքից փաստացի արտահանված և ՀՀ տարածք ներմուծված CITES-ի տեսակների վերաբերյալ տեղեկատվության հասանելիությունը,
· որոշ բաց թողումների լրացումը, շտկումը և  այս ոլորտում օրենսդրության բարելավումը:


Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

<<ՀՀ կառավարության 2009 թվականի հոտեմբերի 22-ի N1281-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<ՀՀ կառավարության 2009 թվականի հոտեմբերի 22-ի N1281-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

